
Tydlik ferbod op stielslakken opskood

Ynlieding

It Ryk hat in tydlik ferbod op it brlken fan stielslakken mei in healjier opskood. Ien en oar hat te
krijen mei risiko’s foar miljeu en siinens. Gemeenten kinne sels as hja wolle oanfoljende

maatregels treffe.

It RIVM hat opdracht krigen om earst noch allerhande (ndersiken te dwaan. We witte
(ndertusken fan it probleem fan it br(iken fan stielslakken op it trajekt fan de Sintrale As.
Ien en oar ropt by de FNP-fraksje de folgjende fragen op:

Fragen

1. Foar hoefier binne yn Us gemeente neamde fersmoargjende stielslakken oanbrocht by Us
gemeentlike en provinsjale wegen?

Antwurd:

Foarsafier't bekend binne der ferspraat oer de gemeente sa’'n 16 (parten fan) gemeentlike
dyktrasees dér't stielslakken (nder tapast binne. By neifreegjen by de provinsje Fryslan blykt
dat foarsafier't bekend der binnen de gemeentegrinzen fan Achtkarspelen gjin stielslakken
tapast binne (inder provinsjale diken.

2. As dat it gefal is, binne dérby ek mooglike situaasjes, dér’t sinens en it miljeu yn it geding

binne?
Antwurd:

De wichtichste risiko’s fan stielslakken hawwe betrekking op tapassingen yn dikke lagen

(>0,5 m) of op iepen sitewaasjes dér't kontakt mei wetter of minsken by mooglik is. Dér is yn
Us gemeente gjin sprake fan. By de bekende tapassingen giet it allinnich om
fundearringslagen fan maksimaal 25 sintimeter yn dyktrasees dy't der al in moai skoft lizze en
dy’t 6fdutsen binne troch ferhurding. Op griin fan de hjoeddeistige kennis binne der gjin
konkrete oanwizingen dat by dy tapassingen de slinens of it miljeu yn gefaar komt.

Is by it kolleezje it tydlik ferbod bekend en allyksa de mooglikheid ta it nimmen fan
oanfoljende maatregelen?

Antwurd:

Ja, dat is bekend.

Wat sil de gemeente dwaan as der stielslakken fn binne of fiin wurde? Wurde dy stielslakken
dan opromme of litte we se sitte wér't se no sitte?
Antwurd:



Side

Dat hinget 6f fan de sitewaasje. As der stielslakken oanwézich binne yn besteande
tapassingen, lykas (nder in dyk, en dy't fierder net bewurke wurde dan kinne sy lizzen bliuwe
en wurde sy behearske yn de besteande sitewaasje. Wannear't by wurksumheden -bygelyks
de oanlis fan rioelearring of in rekonstruksje- de stielslakkelaach iepenbrutsen of ferpleatst
wurdt, dan is der in nije sitewaasje. Yn dat gefal wurdt by elts projekt beoardiele wat nedich
is. It itgongspunt dérby is dat it materiaal net siinder beoardieling of toetsing oan de jildige
regels op ‘e nij briikt wurdt, en as dat nedich is, ferwidere en 6ffierd wurdt neffens de jildige
regels. Dér wurdt mei foarkommen dat der nije risiko’s foar de s(inens en it miljeu (intsteane.

Hat it kolleezje ek it foarnimmen om oanfoljende maatregels te nimmen?

Antwurd:

It kolleezje sjocht op it stuit gjin oanlieding om fierdere oanfoljende maatregels te nimmen
njonken it besteande behear. De gemeente hat (foarsafier't bekend) de lokaasjes mei
stielslakken yn byld brocht en dat binne sitewaasjes dér't de risiko’s as beheind en te
behearskjen by beskdge wurde. It behearskjen wurdt dien troch:

e it weidek goed yntakt te hélden sadat de slakken 6fdutsen bliuwe; en
e troch de berms en de 6fwettering sa te behearen dat der sa min mooglik wetter ynfiltrearje
kin.

Dérneist wurdt by wurksumheden soarchfaldich mei dy lokaasjes omgien. Dérmei wurdt
ynfolling j(n oan it behearskjen fan de besteande tapassingen en binne der op it stuit gjin
ekstra maatregels nedich.

It kolleezje fan boargemaster en wethalders fan Achtkarspelen,

